
"کا ڕووی"

نه چه‌رمگم، نه زه‌ردم

لانه وه لانه گه‌ردم

ڕووی دیه‌که‌یل دۊرم

نام خودا له نۊرم

چه‌نێ نه‌رمه دگانم

چه‌نێ شرین زوانم

هاوده‌م جۊجگه‌یلم

دووس مه‌لۊچگه‌یلم

نه که‌یخودا، نه خانم

نه‌وکه‌ر گووشتیانم!

»داوڵ«
قاڕ قاڕ قڵاسه 

له‌نوو له‌یره وساسه

بێ‌ئه‌ده‌ب و چرکنه

چه‌نێگه هاوسای منه

نه چۊ م شــه‌ۊ ها وه‌رێ

نه که‌س کڵاو نا سه‌رێ

نیشێگه بان شانم

دروو نه‌یگه زوانم

»پشی«
نه خاسم نه خراوم

عاشق مامراوم

نام خودا له گیانم

له نه‌رمی زوانم

کی وه‌تگه چڵێسم؟

چرکنم و مڵێسم؟

فه‌قه‌ت چه‌ن‌ گله مۊشن

پشت سه‌رم گه‌ن ئۊشن

»مۊش«
فره‌م چییه‌و که‌مم تێ

خرته خرت ده‌مم تێ

چڵێسم و ورسگم

چمان کوناسه زگم

نــه قۊلنم، نه خا که‌م

هه‌رچێ دۊنم کونا که‌م

م مۊش پشت بشکه‌م

نانه‌وشکه‌م هڵاک 

»په‌روانه«
شه‌که‌ت‌تر له شه‌وارم

چه‌وه‌ڕێ وه‌هارم

چه‌نێگه ئێره جامه

وه بێ‌کرچه وسامه

جارێگ بۊچگه باڵم

پیله بۊه وه ماڵم

ماڵم وه گوڵ نزیکه

به‌رقێ چییه‌و تیه‌ریکه

»پشی2« 
نــه ئاو دێرم و نه نان

بۊمه وه مشتێ سقان

درس پشی له‌ڕێگم

پشی ده‌روه‌ده‌رێگم

ئه‌مان منیش که‌سێگم

چنگیر ڕۊ ده‌سێگم

نه شێرم و نه خرسم

له هۊچ سه‌گێ نیه‌ترسم

ژژوو خان

ژژوو خان ئای ژژوو خان!

-سڵام عه‌لێک

-بان گیان

وه ئێ بریجه‌ی خوه‌ره

منه‌ی چوه که‌ی له‌ی وه‌ره؟

ده‌رد چه‌ود له گیانم

زڵفد ها کوو نیه‌زانم؟

شانگ بارم وه سیخد

ده‌سم نه‌وڕی وه تیخد

